Pridružujući se društvenoj akciji, koja se od 2005. godine održava u Rusiji, a potom i u mnogim drugim  zemljama  ̶  Grčkoj, Francuskoj, Italiji, Velikoj Britaniji, Belgiji, Njemačkoj, Estoniji, Litvaniji, Kirgiziji, Kazahstanu, studenti Studijskog programa za ruski jezik i književnost će 5. maja 2017. u holu Filološkog/Filozofskog fakulteta dijelti Georgijevske lente. Akciji će prisustvovati predstavnik organizacije Rossotrudničestvo Aleksandar Beljčenko.
Cilj ove društvene akcije, koja nema profitnu niti političku prirodu, jeste da se nikada ne zaboravi značaj i veličina podviga naših predaka u najstrašnijem ratu prošloga vijeka i da se oda počast njihovoj antifašističkoj borbi.
[bookmark: _GoBack]Posebno je važno da se u akciju uključe mladi naraštaji koji ne smiju da zaborave žrtvu svojih predaka, već da kao njihovi nasljednici dalje pronose slavu velike pobjede.
To je u najkraćim crtama smisao i simbolika društvene akcije Georgijevska lenta, a ona se odvija pod parolama: Pamtim! Ponosim se! Mi smo nasljednici Velike pobjede! Hvala djedu za pobjedu!

